
shrIpItAmbarAShTottarashatanAmastotram

ಶ್ರೀಪೀತಾಂಬರಾಷ್ಟೋತ್ತರಶತನಾಮಸ್ತೋತ್ರಂ

ಶ್ರೀಗಣೇಶಾಯ ನಮಃ .
ಶ್ರೀಭಗವಾನ ಉವಾಚ .

ಇತೀದಂ ನಾಮಸಾಹಸ್ರಂ ಬ್ರಹ್ಮನ್ಸ್ತೇ ಗದಿತಂ ಮಯಾ .

ನಾಮ್ನಾಮಷ್ಟೋತ್ತರಶತಂ ಶೃಣುಷ್ವ ಗದಿತಂ ಮಮ .. 1..

ಓಂ ಪೀತಾಂಬರಾ ಶೂಲಹಸ್ತಾ ವಜ್ರಾ ವಜ್ರಶರೀರಿಣೀ .

ತುಷ್ಟಿಪುಷ್ಟಿಕರೀ ಶಾಂತಿರ್ಬ್ರಹ್ಮಾಣೀ ಬ್ರಹ್ಮವಾದಿನೀ .. 2..

ಸರ್ವಾಲೋಕನನೇತ್ರಾ ಚ ಸರ್ವರೋಗಹರಾಪಿ ಚ .

ಮಂಗಲಾ ಮಂಗಲಾಸ್ನಾತಾ ನಿಷ್ಕಲಂಕಾ ನಿರಾಕುಲಾ .. 3..

ವಿಶ್ವೇಶ್ವರೀ ವಿಶ್ವಮಾತಾ ಲಲಿತಾ ಲಲಿತಾಕೃತಿಃ .
ಸದಾಶಿವೈಕಗ್ರಹಣೀ ಚಂಡಿಕಾ ಚಂಡವಿಕ್ರಮಾ .. 4..

ಸರ್ವದೇವಮಯೀ ಸಾಕ್ಷಾತ್ಸರ್ವಾಗಮನಿರೂಪಿತಾ .

ಬ್ರಹ್ಮೇಶವಿಷ್ಣುನಮಿತಾ ಸರ್ವಕಲ್ಯಾಣಕಾರಿಣೀ .. 5..

ಯೋಗಮಾರ್ಗಪರಾಯೋಗೀಯೌಗಿಧ್ಯೇಯಪದಾಂಬುಜಾ .

ಯೋಗೇಂದ್ರಾಯೋಗಿನೀಪೂಜ್ಯಾಯೋಗಸೂರ್ಯಾಂಗನಂದಿನೀ .. 6..

ಇಂದ್ರಾದಿದೇವತಾವೃಂದಸ್ತೂಯಮಾನಾತ್ಮವೈಭವಾ .

ವಿಶುದ್ಧಿದಾ ಭಯಹರಾ ಭಕ್ತದ್ವೇಷೀಕ್ಷಯಂಕರೀ .. 7..

ಭವಪಾಶವಿನಿರ್ಮುಕ್ತಾ ಭೇರುಂಡಾ ಭೈರವಾರ್ಚಿತಾ .

ಬಲಭದ್ರಪ್ರಿಯಾಕಾರಾಹಾಲಾಮದರಸೋಧೃತಾ .. 8..

ಪಂಚಭೂತಶರೀರಸ್ಥಾ ಪಂಚಕೋಶಪ್ರಪಂಚಹೃತ್ .

ಸಿಂಹವಾಹಾ ಮನೋಮೋಹಾಮೋಹಪಾಶನಿಕೃಂತನೀ .. 9..

ಮದಿರಾ ಮದಿರೋನ್ಮಾದಮುದ್ರಾ ಮುದ್ಗರಧಾರಿಣೀ .

ಸಾವಿತ್ರೀ ಪ್ರಸಾವಿತ್ರೀ ಚ ಪರಪ್ರಿಯವಿನಾಯಕಾ .. 10..

ಯಮದೂತೀ ಪಿಂಗನೇತ್ರಾ ವೈಷ್ಣವೀ ಶಾಂಕರೀ ತಥಾ .

ಚಂದ್ರಪ್ರಿಯಾ ಚಂದನಸ್ಥಾ ಚಂದನಾರಣ್ಯವಾಸಿನೀ .. 11..

ವದನೇಂದುಪ್ರಭಾಪೂರ ಪೂರ್ಣಬ್ರಹ್ಮಾಂಡಮಂಡಲಾ .

ಗಾಂಧರ್ವೀ ಯಕ್ಷಶಕ್ತಿಶ್ಚ ಕೈರಾತೀ ರಾಕ್ಷಸೀ ತಥಾ .. 12..

ಪಾಪಪರ್ವತದಂಭೋಲಿರ್ಭಯಧ್ವಾಂತಪ್ರಭಾಕರಾ .

ಸೃಷ್ಟಿಸ್ಥಿತ್ಯುಪಸಂಹಾರಕಾರಿಣಿ ಕನಕಪ್ರಭಾ .. 13..

ಲೋಕಾನಾಂ ದೇವತಾನಾಂಚಯೋಷಿತಾಂ ಹಿತಕಾರಿಣೀ .

ಬ್ರಹ್ಮಾನಂದೈಕರಸಿಕಾ ಮಹಾವಿದ್ಯಾ ಬಲೋನ್ನತಾ .. 14..

ಮಹಾತೇಜೋವತೀ ಸೂಕ್ಷ್ಮಾ ಮಹೇಂದ್ರಪರಿಪೂಜಿತಾ .

ಪರಾಪರವತೀ ಪ್ರಾಣಾ ತ್ರೈಲೋಕ್ಯಾಕರ್ಷಕಾರಿಣೀ .. 15..

ಕಿರೀಟಾಂಗದಕೇಯೂರಮಾಲಾ ಮಂಜಿರಭೂಷಿತಾ .

ಸುವರ್ಣಮಾಲಾಸಂಜಪ್ತಾಹರಿದ್ರಾಸ್ರಕ್ ನಿಷೇವಿತಾ .. 16..

ಉಗ್ರವಿಘ್ನಪ್ರಶಮನೀ ದಾರಿದ್ರ್ಯದ್ರುಮಭಂಜಿನೀ .

ರಾಜಚೋರನೃಪವ್ಯಾಲಭೂತಪ್ರೇತಭಯಾಪಹಾ .. 17..

ಸ್ತಂಭಿನೀ ಪರಸೈನ್ಯಾನಾಂಮೋಹಿನೀ ಪರಯೋಷಿತಾಂ .

ತ್ರಾಸಿನೀ ಸರ್ವದುಷ್ಟಾನಾಂ ಗ್ರಾಸಿನೀ ದೈತ್ಯರಾಕ್ಷಸಾಂ .. 18..

ಆಕರ್ಷಿಣೀ ನರೇಂದ್ರಾಣಾಂ ವಶಿನೀ ಪೃಥಿವೀಮೃತಾಂ .

ಮಾರಿಣೀ ಮದಮತ್ತಾನಾಂ ದ್ವೇಷಿಣೀ ದ್ವಿಷಿತಾಂ ಬಲಾತ್ .. 19..

ಕ್ಷೋಭಿಣಿ ಶತ್ರುಸಂಘಾನಾಂ ರೋಧಿನೀ ಶಸ್ತ್ರಪಾಣಿನಾಂ .

ಭ್ರಾಮಿಣೀ ಗಿರಿಕೂಟಾನಾಂ ರಾಜ್ಞಾಂ ವಿಜಯ ವರ್ದ್ಧಿನೀ .. 20..

ಹ್ಲೀಂ ಕಾರ ಬೀಜ ಸಂಜಾಪ್ತಾ ಹ್ಲೀಂ ಕಾರ ಪರಿಭೂಷಿತಾ .

ಬಗಲಾ ಬಗಲಾವಕ್ತ್ರಾ ಪ್ರಣವಾಂಕುರ ಮಾತೃಕಾ .. 21..

ಪ್ರತ್ಯಕ್ಷ ದೇವತಾ ದಿವ್ಯಾ ಕಲೌ ಕಲ್ಪದ್ರುಮೋಪಮಾ .

ಕೀರ್ತ್ತಕಲ್ಯಾಣ ಕಾಂತೀನಾಂ ಕಲಾನಾಂ ಚ ಕುಲಾಲಯಾ .. 22..

ಸರ್ವ ಮಂತ್ರೈಕ ನಿಲಯಾ ಸರ್ವಸಾಮ್ರಾಜ್ಯ ಶಾಲಿನೀ .

ಚತುಃಷಷ್ಠೀ ಮಹಾಮಂತ್ರ ಪ್ರತಿವರ್ಣ ನಿರೂಪಿತಾ .. 23..

ಸ್ಮರಣಾ ದೇವ ಸರ್ವೇಷಾಂ ದುಃಖಪಾಶ ನಿಕೃಂತಿನೀ .

ಮಹಾಪ್ರಲಯ ಸಂಘಾತ ಸಂಕಟದ್ರುಮ ಭೇದಿನೀ .. 24..

ಇತಿತೇ ಕಥಿತಂ ಬ್ರಹ್ಮನ್ನಾಮಸಾಹಸ್ರಮುತ್ತಮಂ .

ಅಷ್ಟೋತ್ತರಶತಂ ಚಾಪಿ ನಾಮ್ನಾಮಂತೇ ನಿರೂಪಿತಂ .. 25..

ಕಾಶ್ಮೀರ ಕೇರಲ ಪ್ರೋಕ್ತಂ ಸಂಪ್ರದಾಯಾನುಸಾರತಃ .
ನಾಮಾನಿಜಗದಂಬಾಯಾಃ ಪಠಸ್ವಕಮಲಾಸನ .. 26..

ತೇನೇಮೌದಾನವೌವೀರೌಸ್ತಬ್ಧ ಶಕ್ತಿ ಭವಿಷ್ಯತಃ .
ನಾನಯೋರ್ವಿದ್ಯತೇ ಬ್ರಹ್ಮನೂಭಯಂ ವಿದ್ಯಾ ಪ್ರಭಾವತಃ .. 27..
ಈಶ್ವರ ಉವಾಚ .

ಇತ್ಯುಕ್ತಃ ಸತದಾಬ್ರಹ್ಮಾ ಪಠನ್ನಾಮಸಹಸ್ರಕಂ .

